
Syawal: Antara Kegembiraan dan Kepiluan 

26 April 2024M/ 17 Syawal 1445H  

SIDANG JUMAAT YANG DIRAHMATI SEKALIAN, 

Dalam perhimpunan yang berkat di Saiyyidul Ayyam ini, marilah 

bersama kita perteguhkan ketakwaan kepada Allah  dengan 

memastikan setiap perintah-Nya ditunaikan dan setiap larangan-Nya 

dielakkan. Sesungguhnya, orang yang benar-benar bertakwa pasti akan 

memperolehi hati yang tenang dan jiwa yang lapang. 

Sebelum meneruskan bicara, khatib memberi peringatan agar kita 

tinggalkan perbuatan lagha yang bertentangan dengan sunnah serta 

adab iaitu tindakan yang memesongkan perhatian daripada mendengar 

khutbah dan isi kandungannya. Ini termasuklah perbuatan berbual-bual, 

tidur dengan sengaja dan bermain telefon bimbit. Bagi melengkapi 

kewajipan solat Jumaat hari ini, marilah kita hayati bicara mimbar yang 

bertajuk: Syawal: Antara Kegembiraan dan Kepiluan. 

HADIRIN YANG DIMULIAKAN, 

Alhamdulillah. Marilah kita merafa’kan rasa syukur ke hadrat Allah 

 atas limpahan kurniaan-Nya yang tidak pernah kunjung 

padam. Dengan limpahan nikmat dan kasih sayang Allah, sekali lagi pada 

tengahari yang berkat ini kita mendapat ketenangan, keamanan dan 

keselesaan.  

Syawal telah berlalu. Masih ingatkah emosi kita ketika berpisah 

dengan Ramadhan dahulu? Pastinya bercampur baur, antara sedih dan 

gembira. Rasa sedih dan terharu kerana terpaksa berpisah dengan 

Ramadhan yang penuh dengan keberkatan. Hanya hati yang lalai dan 

terpengaruh dengan tarikan dunia sahaja yang tidak sedih dengan 

perginya Ramadhan. Entah masih ada peluang atau tidak untuk bertemu 

dengan Ramadhan yang akan datang. 

Apa pun yang akan berlaku, teruskan berdoa agar Allah menerima 

segala ibadah yang telah ditunaikan dan kita dipertemukan lagi dengan 

Ramadhan yang akan datang. Perasaan sedih kerana berpisah dengan 

Ramadhan dan berharap untuk bertemu lagi dengannya pada tahun akan 

datang, adalah tanda jiwa kita sudah terkesan dengan didikan cintakan 

amal soleh. 

Kesedihan mungkin terubat apabila mengenangkan diri kita telah 

berjaya menjalani proses didikan, untuk kembali kepada fitrah kejadian 

manusia yang suci bersih daripada dosa dan noda. Kalau begitu halnya 

yang berlaku kepada diri kita, ucaplah alhamdulillah, tanda syukur dan 



 
  2024ريلڤأخطبة بولن 

  5 | M u k a  s u r a t  
 

gembira dengan nikmat kembali kepada fitrah. Ia menjadikan kita mampu 

dan bersedia untuk terus menerima ajaran Islam, dan mempraktikkannya 

dalam kehidupan. Hal ini kerana Islam bukan sekadar satu kepercayaan 

atau akidah semata-mata bahkan Islam adalah satu cara hidup yang 

sempurna. 

SAUDARAKU KAUM MUSLIMIN YANG DIKASIHI, 

Proses penyucian jiwa yang telah lakukan sepanjang Ramadhan 

hendaklah diteruskan pada bulan-bulan berikutnya. Syawal adalah saat 

yang sangat sesuai untuk kita jadikan penanda aras kesan didikan yang 

diterima. Corak dan perlakuan seharian yang sudah dilatih dalam tempoh 

sebulan diharapkan dapat membentuk rutin baharu hidup kita. 

Sangat indah bukan, perihal dan perlakuan masyarakat sepanjang 

tempoh sebulan yang lalu. Semua lapisan masyarakat tanpa mengira 

status dan kedudukan berusaha melakukan yang terbaik. Tutur bicara 

dan tindak tanduk sentiasa dikawal kerana bimbang berkurangnya pahala 

ibadah puasa Ramadhan. Bukan sekadar itu sahaja, semangat berlumba-

lumba untuk melakukan kebaikan sangat ketara. Terkenangkan suasana 

harmoninya hidup masyarakat yang disulami dengan akhlak dan adab, 

hati menjadi gembira dan berharap mampu mengharungi hari-hari 

mendatang dengan adab serta akhlak tersebut. 

Lantaran itu, jika sepanjang Ramadhan kita boleh melazimkan diri 

mengingati Allah  dengan berzikir, berwirid, qiyamullalil dan 

membaca Al-Quran hingga khatam, mengapa selepas Ramadhan kita 

tidak mampu meneruskan amalan tersebut? Adakah kerana berbezanya 

perjalanan masa? Tentu sekali-kalinya tidak.  

Oleh itu teruskanlah amalan membaca dan mentadabbur ayat-ayat 

Allah, walaupun sekadar beberapa minit dalam sehari. Hati gundah 

pastinya tenang dan jiwa yang gusar menjadi tenteram. Sepanjang 

Ramadhan kita mampu bangkit bertahajjud di sepertiga akhir malam, 

mengapa setelah berlakunya Ramadhan sukar untuk kita melaziminya? 

Bangkitlah dan bermunajatlah di sepertiga akhir malam, kerana itu tabiat 

dan perlakuan orang-orang soleh. Begitu juga dengan ibadah-ibadah 

yang lain seperti tabiat suka bersedekah dan membantu fakir miskin, juga 

mesti diteruskan walaupun Ramadhan telah berlaku. 

SIDANG JUMAAT YANG DIRAHMATI SEKALIAN,  

Dalam pada kita bertekad untuk terus beramal, perlu diingatkan 

bahawa kita adalah makhluk kerdil yang tiada kekuatan sejati. Lantaran 

itu dalam bergembira di bulan Syawal, jangan lupa untuk berdoa kepada 

Allah , agar kita terus tabah dalam mengabdikan diri kepada-

Nya. Hal ini kerana halangan dalam meneruskan momentum pengabdian 

diri selepas Ramadhan sangatlah besar. Sepanjang Ramadhan kita 

dibantu dengan bantuan khusus oleh Allah seperti sabda baginda Nabi 

 yang bermaksud: 

“Apabila datangnya Ramadhan maka dibukakan pintu-pintu syurga, 

ditutup pintu-pintu neraka dan dibelenggu syaitan-syaitan.” 

                                                   ﴾Hadis Riwayat Al Bukhari dan Muslim ﴿ 

Namun selepas Ramadhan situasi kembali kepada asal. 

Pertarungan di antara kita dengan syaitan menjadi terbuka. Kita perlu 

sentiasa waspada dengan pengaruh dan bisikan syaitan kerana tipu 



 
  2024ريلڤأخطبة بولن 

  7 | M u k a  s u r a t  
 

dayanya sangat lincah. Tekad iblis untuk menyesatkan keturunan Adam 

sangat menggerunkan. Al-Quran melalui ayat 16-17 surah al-Aa’raf 

mengisahkan iblis yang bersumpah untuk menyesatkan kita semua dari 

jalan yang lurus. Serangan tipu muslihat dilancarkan dari segenap arah 

dengan pelbagai taktik dan strategi. Firman Allah : 

قۡعُدَنَّ لهَُمۡ صِرََٰطَكَ ٱلمُۡسۡتَقِيمَ   
َ
غۡوَيۡتَنِِ لََ

َ
يدِۡيهِمۡ    ١٦قاَلَ فَبمَِآ أ

َ
ِنۢ بيَِۡۡ أ ثُمَّ لَأٓتيَِنَّهُم م 

كۡثََهَُمۡ شََٰكِريِنَ   وَمِنۡ خَلۡفِهِمۡ وعََنۡ  
َ
يمََٰۡنهِِمۡ وعََن شَمَائٓلِهِِمۡۖۡ وَلََ تََِدُ أ

َ
 ١٧أ

Maksudnya: Iblis berkata: “Oleh kerana Engkau (wahai Tuhan) telah 

menyebabkan aku tersesat, aku benar-benar akan menghalang mereka 

daripada (menjalani) jalan-Mu yang lurus. Kemudian aku akan 

mendatangkan mereka daripada hadapan dan belakang mereka, dari 

kanan dan kiri mereka dan Engkau tidak akan mendapati mereka itu 

bersyukur.”                             ﴾Surah Al-Aa’raf ayat 16-17 ﴿ 

SAUDARAKU KAUM MUSLIMIN YANG DIKASIHI, 

Dalam suasana kita masih bergembira menghadiri jemputan rumah 

terbuka sempena Eidul Fitri, berpakaian serba baru dan menjamu selera 

dengan pelbagai hidangan yang enak, jangan kita lupa saudara kita yang 

kurang bernasib baik. 

Pastinya antara saudara kita yang paling terkesan pada masa ini 

tidak lain tidak bukan adalah umat Islam di bumi Palestin. Mereka berada 

dalam suasana yang sangat tergaris, tidak mampu kita gambarkan 

dengan kata-kata. Tiada apa lagi yang tinggal untuk mereka meneruskan 

hidup kecuali Allah . Mereka hilang segala galanya. Hampir 

kesemua tempat berlindung ranap. Mereka yang tercedera tiada lagi 

tempat untuk dirawat, yang selamat pula terus dalam tangisan ketakutan 

dan kebimbangan mengenangkan hari-hari mendatang. 

 Sejak Israel melancarkan perang kejamnya di Semenanjung Gaza 

pada 7 Oktober 2023, penduduk di sana kekurangan serba serbi. Bekalan 

makanan terputus sehingga mereka terpaksa memakan sisa-sisa 

makanan yang busuk dan makanan haiwan bagi mengalas perut sendiri. 

Berhadapan pula dengan krisis makanan yang mengancam nyawa. 

Bayangkan bagaimana mereka menempuh Ramadhan yang lepas? 

Dengan apakah mereka bersahur dan berbuka? 

 Sehingga 24 Januari 2024, tentera zionis telah menghancurkan 

lebih daripada 395 buah masjid dan hampir kesemua masjid di utara 

Gaza. Allahu Akbar. Kita tidak mampu membayangkannya. Hanya hati 

yang insaf dan tautan kasih kepada saudara seagama sahaja yang boleh 

merasa simpati dengan nasib mereka. 

 Bagaimana pula sambutan hari raya mereka? Pastinya dalam 

suasana yang sangat perit dan duka. Tanpa baju baru dan tanpa 

makanan yang mencukupi untuk mengalas perut. Meskipun mereka 

kehilangan segala-galanya, mereka tidak pernah hilang iman. Mereka 

sentiasa positif, kuat dan teguh serta bersangka baik dengan Allah 

. 

SAUDARAKU KAUM MUSLIMIN YANG DIKASIHI, 

 Kita mungkin tidak mampu menghentikan kezaliman melalui 

pertempuran senjata, tetapi kita masih mampu membantu mereka 

dengan cara lain. Kita mungkin bukan golongan hartawan tapi masih 

punyai lebihan dari perbelanjaan harian. Kuburkan sifat bakhil yang 

menjadi penghalang untuk kita bersedekah dan memberi. Sesungguhnya 

Allah menjanjikan gantian yang berlipat ganda kepada mereka yang suka 

bersedekah dan membantu golongan yang kurang bernasib baik. Ingatlah 

bahawa sedekah yang paling besar pahalanya ialah ketika kita berada 

dalam keadaan sihat dan masih sayang kepada harta. 

AYUH SAUDARAKU GRADUAN RAMADHAN! 

Bersama kita bangkit ringankan beban yang ditanggung oleh 

saudara kita di bumi Palestin. Mereka sudah sangat lama hidup dalam 

sengsara. Jika kita rasa terharu melepaskan bulan Ramadhan yang 

dipenuhi dengan keampunan dan rahmat, kita patut terasa demikian juga 

apabila mengenangkan derita yang sedang ditanggung oleh mereka di 

sana. 

Di samping aspek kebendaan, jangan lupa untuk terus mengadu 

dan berdoa kepada Allah  yang Maha Agung. Angkatlah tangan 

dan berdoalah dengan sepenuh hati. Mudah-mudahan doa hamba yang 

ikhlas dimakbulkan oleh Allah dan saudara kita di sana terus tabah 

menghadapi ujian dan cubaan berat ini. 

SIDANG JEMAAH YANG DIRAHMATI ALLAH, 

Sebagai kesimpulan daripada khutbah, mimbar menggariskan beberapa 

perkara utama iaitu: 



 
  2024ريلڤأخطبة بولن 

  10 | M u k a  s u r a t  
 

Pertama: Semangat Ramadhan hendaklah diteruskan dalam kehidupan 

seharian dan istiqamah dalam melakukan amal soleh, menjaga hubungan 

yang baik dengan Allah , serta berusaha untuk terus berbuat 

baik kepada sesama manusia. 

Kedua: Momentum proses penyucian diri yang dilaksanakan selama 

sebulan Ramadhan perlu diteruskan dalam usaha untuk meningkatkan 

keimanan dan ketakwaan kepada Allah. 

Ketiga: Sikap pentingkan diri sendiri dan mengabaikan hak saudara 

seagama sangat dibenci oleh Allah. 

Keempat: Solidariti, kasih sayang, dan kecaknaan terhadap golongan 

yang menderita adalah nilai murni yang ditekankan dalam ajaran Islam. 

Firman Allah : 

قوُلُ لكَُمۡۚۡ  
َ
َ بصَِيُۢ بٱِلۡعبَِادِ   فَسَتَذۡكُرُونَ مَآ أ ِۚۡ إنَِّ ٱللَّّ مۡرِيٓ إلََِ ٱللَّّ

َ
فوَ ضُِ أ

ُ
 ٤٤وَأ

Maksudnya: “(Kiranya kamu tetap berdegil sekarang) maka kamu sudah 

tentu akan mengetahui kebenaran apa yang aku katakan kepada kamu; 

dan aku sentiasa menyerahkan urusanku bulat-bulat kepada Allah (untuk 

memeliharaku); sesungguhnya Allah Maha Melihat akan keadaan hamba-

hamba -Nya”.﴾Surah Ghafir ayat 44 ﴿ 

َٰٓأ ِينَ ءَامَنُواْ صَلُّواْ عَلَيۡهِ وسََل مُِواْ تسَۡليِمًا    يَ   ٥٦ٱلََّّ

  [ 56]الأحزاب:  

ه
ه
دَ الل مَّ

َ
 مُح

َ
 وَرَسُوْلَك

َ
بْدَك

َ
 ع

َ
لَ
َ
مَ ع

ه
، نَ   مّ صَلِّ وَسَل ِ

ْ
اجِ المُنَي  َ

رِ، وَالسِِّّ
ْ
ذَي
َّ
ِ الن

ْ
شَي 
َ
الب

هوَارْضَ  
ه
   الل

ْ
ن
َ
تَه    آلَه  مَّ ع

َ
اب
َ
سَان    وَصَح

ْ
مْ بَإح

ُ
بَعَه

َ
 ت
ْ
، وَمَن نَ ابَعَي ْ

َّ
نِ الت

َ
، وَع نَ مَعَي ْ

ْ
ج
َ
أ

 . نَ احَمَي ْ مَ الرَّ
َ
رْح
َ
ا أ
َ
 ي
َ
سَانَك

ْ
 وَإَح

َ
رَمَك

َ
 وَك

َ
وِك

ْ
مْ بَعَف

ُ
ا مَعَه

َّ
ن
َ
نِ، وَع

ْ
ي
ِّ
وْمَ الد

َ
 إلى ي

ه
ه
مْ  الل

ُ
ه
ْ
مَن يَاءَ 

ْ
ح
َ ْ
الْ اتَ 

َ
مَن
ْ
مُؤ

ْ
وَال نَ  مَنَي ْ

ْ
مُؤ

ْ
وَال مُسْلَمَاتَ 

ْ
وَال نَ  مُسْلَمَي ْ

ْ
لَل فَرْ 

ْ
اغ مَّ 

مْوَاتَ، 
َ ْ
 وَالْ

نَ  مُسْلَمَي ْ
ْ
وَال مَ 

َ
سْلَ َ

ْ
الْ  

َّ
عَز

َ
أ مَّ 

ُ
له
ه
صََُ    ،ال

َ
ن  
ْ
مَن صُُْ 

ْ
وَان نِ 

ْ
ي
َّ
الد اءَ 

َ
د
ْ
ع
َ
أ  
َ
اءَك

َ
د
ْ
ع
َ
أ رْ  مِّ

َ
وَد

 
َ
ن
ْ
ي
ِّ
نَ  ،الد مُسْلَمَي ْ

ْ
لَ ال

َ
ذ
َ
 خ

ْ
لْ مَن

ُ
ذ
ْ
نِ.  ،وَاخ

ْ
ي
ِّ
وْمَ الد

َ
 ي
َ

 إَلى
َ
ك
َ
لَمَت

َ
لَ ك

ْ
ع
َ
 وَأ

لِّ  
ُ
ي ك َ
ن
ن وَف سْطَي ْ

َ
ل
َ
ي ف َ

ن
نَ ف عَفَي ْ

ْ
ض
َ
مُسْت

ْ
 وَال

َ
ن
ْ
اهَدَي

َ
مُج

ْ
نَ وَال مُسْلَمَي ْ

ْ
ا ال
َ
ن
َ
وَان

ْ
صُُْ إَخ

ْ
مَّ ان

ُ
له
ه
ال

ان  
َ
مْ.  ،مَك

ُ
ه
َ
وْف

ُ
 صُف

ْ
د
ِّ
هَمْ وَوَح وْب  َ

ُ
ل
ُ
ي ق َ

ن
 ف

َ
ة
َ
كَيْن زِلَ السَّ

ْ
ن
َ
مْ وَأ

ُ
ه
َ
مَان

ْ
 إَي

ْ
ت
ِّ
ب
َ
مَّ ث

ُ
له
ه
ل
َ
 ا

ه
ه
،  الل

َ
عَتَك

ْ
ي ِ
َ

صُُْ شَ
َ
وَن  

َ
دَينَك  

ُّ
عَز فَيْهَ  لَمَا  مْ 

ُ
ه
ْ
ق
ِّ
وَف همَّ 

ه
 الل

َ
ن
ْ
دَي
َ
 مُهت

ً
اة
َ
د
ُ
مْ ه

ُ
ه
ْ
عَل

ْ
مَّ اج

مَلَ 
ْ
نَ وَاش نَ مُصْلَحَي ْ هصَالَحَي ْ

ه
 الل

َ
تَك

َ
اي
َ
،  مَّ بَعَن

ْ
ة
َ
ل
َ
لا
َ
 صَاحَبَ الج

َ
لَ
َ
 ع

َ
وْفَيْقَك

َ
 وَت

Kebawah Duli Yang Maha Mulia Seri Paduka Baginda Yang di-Pertuan 

Agong, Sultan Ibrahim dan Kebawah Duli Yang Maha Mulia Seri 

Paduka Baginda Raja Permaisuri Agong, Raja Zarith Sofiah. 

لَ   
َ
 وَکذ

َ
، ك

ْ
امَة

َ
خ
َ
 صَاحَبَ الف

Tuan Yang Terutama, Tun Dato’ Seri Utama Ahmad Fuzi Bin Haji Abdul 

Razak, Yang di-Pertua Negeri Pulau Pinang. 

ه
ه
 وَسُوْءَ  الل

َ
ن
َ
مَح

ْ
زِلَ وَال

َ
لَ
َ
ز
ْ
ا وَال

َ
ن
ِّ
ا وَالز

َ
ب اءَ، وَالرِّ

َ
ي ءَ وَالرِّ

َ
لَ
َ
اءَ وَالغ

َ
ءَ وَالوَب

َ
ا البَلَ

َّ
ن
َ
عْ ع

َ
ف
ْ
مَّ اد

نَ   دَ المُسْلَمَي ْ
َ
 سَائَرِ بَلَ

ْ
ن
َ
، وَع

ً
ة اصَّ

َ
ا خ

َ
ذ
َ
ا ه

َ
دَن
َ
ل
َ
ب  
ْ
ن
َ
 ع

َ
ن
َ
ط
َ
وَمَا ب ا 

َ
ه
ْ
رَ مَن

َ
ه
َ
ِ مَا ظ

ن َ الفَي 
 ال

َّ
ا رَب

َ
 ي
ً
ة امَّ

َ
. ع  ع نَ مَي ْ

َ
 ال

 

Ya Allah! Dengan sifat-Mu yang Maha Pemurah dan Maha 

Mendengar, jadikanlah kami dan keturunan kami orang-orang yang 

istiqamah mendirikan solat secara berjemaah serta dapat 

mengeluarkan zakat dan melaksanakan waqaf melalui agensi milik 

penuh Majlis Agama Islam Negeri Pulau Pinang (MAINPP) iaitu Zakat 

Pulau Pinang (ZPP) dan Wakaf Pulau Pinang (WPP).  

 

Ya Allah! Berilah petunjuk-Mu kepada kami dan pemimpin-pemimpin 

kami untuk memberikan khidmat bakti yang terbaik kepada agama, 

bangsa dan negara. Ya Allah! Kuatkan iman kami agar dapat 

menghindari perbuatan khianat, salah guna kuasa dan harta, 

memberi atau menerima rasuah dan segala perbuatan durjana yang 

merosakkan kepentingan agama, masyarakat dan negara.  

ارِ. 
َّ
 الن

َ
اب

َ
ذ
َ
ا ع

َ
 وَقَن

ً
ة
َ
سَن

َ
ي الآخَرَةَ ح َ

ن
 وَف

ً
ة
َ
سَن

َ
يَا ح

ْ
ن
ُّ
ي الد َ

ن
ا ف

َ
ا آتَن

َ
ن
َّ
 رَب
 

  
َ
 عَبَاد

ه
عَدۡلِ وَٱلِۡۡحۡسََٰنِ وَإِيتَايِٕٓ ذيِ ٱلۡقُرۡبَََٰ وَيَنۡهَََٰ عَنِ ٱلۡفَحۡشَاءِٓ   !  الِلّ

مُرُ بٱِلۡ
ۡ
َ يأَ إنَِّ ٱللَّّ

ِۚ يعَظُِكُمۡ لَعَلَّكُمۡ   رُونَ  وَٱلمُۡنكَرِ وَٱلَۡۡغِۡ رُوا  ٩٠تذََكَّ
ُ
ك
ْ
اذ
َ
 ف

ه
لَيْل   الِلّ

َ
 الج

مْ،
ُ
ك
ْ
زِد
َ
 نَعَمَهَ ي

َ
لَ
َ
 ع
ُ
رُوه

ُ
ك
ْ
مْ، وَاش

ُ
رْك
ُ
ك
ْ
ذ
َ
ُ يَعۡلمَُ مَا تصَۡنَعُونَ   ي ُۗ وَٱللَّّ كۡبَُ

َ
ِ أ  ٤٥وَلََِّكۡرُ ٱللَّّ


